
"Ki paidbah kidei ban
tip ba baroh 60 ngut ki MLA
ki ioh T. 20 lak shi snem bad
kane ka grand ka lah don
lypa bad ha kano kano ka por
lah ban ai jingïarap ïa kino
kino ki jingjia ki jia kynsan
kynsan" ong u Bah Sanbor.

Haba ai nuksa U Bah
Sanbor u la ong, lada jia ki
jingjia ba sngewsih lyngba
kane ka 20 lak kein u MLA u
lah ban ai jingïarap ïa ki briew
kiba duk ba rangli da 30 ne 40
hajar tyngka bad kata kadei
ka Discretionary Grnad.

Ha Mawlai pynsngewthuh paidbah u Bah Sanbor Shulai,

"Ka Discretionary
Grnad kam shym la ong ne
kdew ban long beit thik tang
hapoh la ka jong ka Constitu-
ency hynrei hap ban kner ïa
ki kti ban ai jingiarap
khamtam ïa kiba duk basuk"
ong u Bah Sanbor.

Shuh shuh u Bah Sanbor
u la ong ba hapoh ka constitu-
ency jong u ki don haduh 63
na ka 100 kiba dei kiba duk
bad na kane ka DG nga ioh
ban ai jingiarap sha kito kiba
duna bai kot bai skul bai uni-
form nga ioh ban ai lyngba

kane ka grand.
Halor ka jingpynsngew

u Bah Lamphrang Mylliem
Umlong uba dei u Assistant
Rangbah Shnong halor ka
jingdonkam ka shnong u Bah
Sanbor u la ong, kum ïa ka
surok kaba nga la sakhi hi,
ka madan Football bad kata
ka Community Hall, wanrah
da ka application lyngba ki
nongkit kam BJP Mawlai bad
pynkhreh ïa ki proposal bad
sa ïathuh ïa nga bad ngan sa
pynkynduh bad ki ophisar
ka tnad sorkar.

kiba la pynlong ha katei ka prokram ki kynthup ïa ka jingïakop tan tyllai, airong,  thoh
jingïathuh khana, ka jingïakop pyninam ïa ki tiar shna saïan & technology, ka jingïakop
declamation, ka jingïakop kyntip, ïakop shad, rwai bad kiwei kiwei.

Ha ka sngi pynkut ïa katei ka prokram u bah G.W.Lyndoh Superintendent of  Police
Eastern West Khasi Hills u la long u kongsan bad u bah L. Myrthong Extra Assistant Commis-
sioner Eastern West Khasi Hills district u la long u symbud kongsan.

U bah Lyngdoh haba ai jingkren kum u kongsan ha katei ka sngi u la ong ba ka
jingpynlong ïa kiba kum kitei ki programe ka long kaba myntoi haduh katta katta ïa ki
khynnah bad ki samla kiba don ïa ki sap ki talent ha la ki jong ki jong. Ha kajuh ka por u la
ong ruh ka long ruh ka jingmyntoi kaba khraw ïa ki samla kiba ieit ïa ka kilan met namar ki
hap ban pynlut ïa ka por ha kaba praktis ïa ki jingïalehkai ba bun jait ba ki sngew tynnad
bad ka pynlong ruh ba kin ïoh ïa ka met kaba koit ba khiah bad ka jingmut jingpyrkhat kaba
khuid.

Nalor kitei ki ophisar sorkar la wan ban ïadonlang ruh da u bah Bornard Syiemïong
sordar shnong Pyndengumïong  ki  Principal jong  ki skul kiba don ha Mairang, ki khynnah
skul bad ki nongshong shnong. Ha katei ka sngi da ki spah ngut ki khynnah samla kiba la jop
ïa ki jingïakop ha ki bynta bap her bapher naduh ki Block level, district level haduh state
level ki la ïadon ryngkat bad ai mynsiem ruh ïa ki nongïashim bynta ha kitei ki prokram.

Ha ka sien kaba ar la pynlong ïa ka district level CM

khlad noh u heprit shiteng
lynti khlem poi jaka sumar.
       Ha kane ka jingleit ki
nongïalam bad nongkyrshan
ka VPP la don bad pdiang ruh
da u nongïalam jong ka
shnong. Katba na ka liang u
Bah Robert Wahlang haba ai
jingkren u la ong ba kaei
kaba la ïohi ha kine ki sngi ïa
kaei kaba la dep jia, ka long
kaei kaei kaba sngewsih
haduh katta katta bad kaba
pynkyndit.
       U la ong ba kum kine ki
jingjia ki long kiba sngewsih
haduh katta ïa ka
jaidbynriew, haba wat ha
kane ka juk kaba lah shai bad
kaba ym da kham don shuh
kum kine ki jingeh. Hynrei,
dang ïohi ïa kaba kum kane

napoh ka tnad Fire and Emergency Service, u bah A.L Syiem
Secretary ka Hima Nongstoiñ, u Bah J.K Diengdoh Sordar ka
Shnong Upper New Nongstoiñ, ki riew rangbah ka shnong
Upper New Nongstoiñ bad kiwei kiwei.

Na ka liang jong u bah J.K Diengdoh Sordar ka Shnong
Upper New Nongstoiñ, haba ai jingkren ha katei ka jingïalang
u la ong ba kiba kum kine ki tiar kiba ïoh na katei ka dukan
jong u Samla Ban M Lyngdoh, ki dei shibynta jong ka sports
bad ruh ki jingpynbyrngia ïalade.

Hynrei, u la kyntu ruh ba un husiar bad ba um dei bah
shah ïalam bakla, namar ki tiar ki dei kiba lah ban mynsaw bad
ba ïatyngkhuh ruh bad ka aiñ, hynrei u dei ban pyndonkam
bad pynbiang katkum ki kyndon aiñ ba la bthah ïa u.
       Katba na ka liang jong u bah A.L Syiem, Secretary ka
Hima Nongstoiñ haba ai jingkren u la ong ba lada peit ïa ki
tiar jong u kum ki Air Gun, ki dei ki tiar kiba la kham klaiñ
ym shuh kum kiba mynshwa. Kumta haba die sha ki briew
dei ban da bthah bha ba kine ki tiar ki lah ruh ban wanrah ki
jingmynsaw lada ym pyndonkam bha ha ka rukom kaba dei.
       Ka kongsan pat ka la kyntu ïa utei u samla ba u dei ban
bud ryntih ïa ki kyndon aiñ haba die lane pyndonkam ïa
kitei ki tiar. Dei run ban buh jingthoh ïa ki nongwan thied
nangta bad ïatreilang bad ki bor jong ka aiñ ruh. Na ka liang
ka kongsan ka la kitbok kit rwiang ruh ïa u tei u samla ba un
nang kiew shakhmat ha ki kam ba bha baroh.

Hiar ka VPP sha Domkyrkoh ban leit jngoh

Plie u samla na Upper New Nongstoiñ ïa

mynta sha kane ka thaiñ.
       U la ong ba kane ka kam
hap ban kynnoh beit ïa ka
sorkar namar ka la klet bad
leh meinah shisha ïa ki
nongkyndong kiba don ha
kylleng ka West Khasi Hills
District. Kane ka long naduh
ki por kiba la dep ha kaba
kawei ka sorkar hadien kawei
pat, ym shym la don ban peit
ban jngoh na ka bynta ki
nongkyndong ha ka jylla.
       Nalor nangta ruh ki
nongmihkhmat uwei hadien
uwei pat bad na ka por sha ka
por, ki pynpaw ïalade ba ki
kwah ban kyntiew ïa ka roi
ka par bad ban wanrah ïa ki
surok kali bad baroh kin ïoh
ïa kajuh ka hok. Hynrei kine
kine baroh kiba paw mynta

ki pynpaw pynban ba kata ka
hok jong ki nongshong shnong
kam don satia.
       Ngi wan hangne ban
ïakynduh ïa kane ka longïing
longsem kaba la mad ïa kane
ka jingjia ba kthang ha ka
jingim jong ki. Ngi phah ruh
ïa u kyrwoh sngewlem ba u
Blei un don ryngkat ba watla
la hap ban mad ïa kane ka
jingsngewsih, hynrei un don
ryngkat ban pyntngen ïa ka
mynsiem jong ki", ong u Bah
Robert Wahlang.
       U la bynrap ruh, "Ka
kyrwoh kaba ngi phah sha ka
sorkar ka long wat kut tang
ha ki jingpynbiej paidbah,
hynrei leh ïa ka kam kumba
ka ju ong bad pyrta baroh
shikatta".

ki bor pyniaid jong ka tnad PHE, ha kaba kane ka pyni ruh
ia ka jingkut jingmut jong ka jingpynioh ia ka um bam um
dih kaba shngain ban dih na ka bynta baroh.

Kane ka pyni ruh ia ka jingtrei shitom jong ki imlang ka
sahlang bad ki jaka pule sorkar ha kaban pynskhem iaka
jingshngain ka um dih ha ki jaka nongkyndong.

Ki 75 tylli ki skhim ki don ïa ki rukom sam um kiba
thymmai, ki buit pynthymmai ha ka rukom sam um ha ki
jaka nongkyndong kiba mynta ki long ki imlang ki sahlang
kiba pyrkhat ïa ka bha ka miat jong ka jylla. Kane ka
jingpyndep sam um la dei ka kam ba bteng ba hap hapoh ka
Jal Jeevan Mission, kaba long ruh ka jingiar ban pynïoh um
kor hapoh tnum iing ha kylleng ki jaka ha nongkyndong.

Tad haduh u Nailur 2026, ka jylla Meghalaya kala lah
ban sam um kor kumba 5.47 lak tylli ki tnum iing, kaba pyni
ia ka jingpyndep haduh 84 persen ban sam um kor ha kane
ka jylla. Haba bynrap, la don 6,195 tylli ki skhim jong ka Jal
Jeevan Mission na ka 7,795 tylli kiba la lah ban pyndep.

Ka tnad sam um ka neh ban kular ban pyntreikam ia ka
jingsam um kaba hap hapoh ka Jal Jeevan Mission 2.0 da
kaba pynthikna ban ioh ia ka um bam um dih ba shngaiñ
ban dih na ka bynta ki shnong ha ki jaka nongkyndong.

Ha kane ka sngi la wan
ban donlang da u ma
Lahkmen Rymbui, uba dei u
Myntri sorkar bad ruh u MLA
jong ka thaiñ kum u kongsan
ryngkat ka Vevotulo Kezo, ka
SDO (Civil), Amlarem, ka
kong D. Ksoo, SDO, PHE, u Dr.
D. Lyngdoh, BDO, Amlarem
C&RD Block, i Magistrate K.
Rabh, ki sahep sorkar, ki
Waheh Shnong, ki seng long
kmie bad ki riew paidbah kila
iashim bynta lang.

Ïa ka jingpynkhuid la leh
ha ki bynta ïew jong ka
Amlarem, ïa ki um ki wah, ki
lynti syngkieng bad kiwei de
ki bynta. Ha kane ka sngi la
sam ruh ïa ki Dustbin sha ki
katto katne ki shnong da kaba
pynshlur ïa ki ban bud ïa ka
rukum pynduh ïa ki jaboh.

U ma Lahkmen Rymbui

Haduh u Nailur 2026, ka jylla

Da ka prokram pynkhuid shnong, rakhe ka
haba ai jingkren ula ai
khublei ïa ki ophisar, ki
nongïalam shnong, ki kynhun
longkmie bad ki riew paidbah
kiba la wan sha kane ka
prokram. Ula ïaroh ïa ka
jingnoh synñiang jong ki
kynhun jong ki seng
longkmie bad ki Dorbar
Shnong ban pynkhuid ïala ki
jong ki jong ki jaka.

Haba pynpaw ïa ka
jingitynnad jong ka mariang
jong ka shnong Amlarem, u
ma Lahkmen Rymbui ula
kyntu ïa ki paidbah ba kin
sumar khuid ïa ki ïing ki sem,
ki ïew ki hat, ki surok, ki wah
um bad ki sawdong sawkun.
Ula ban jur ba ka
jinglehkhuid ka long shi
bynta jong ka jingim kaba
manla ka sngi ym ban shu
sahkut tang ha ki prokram ba

kyrpang.
U ma Lahkmen Rymbui

ula kyntu jur ïa ki nongshong
shnong ba kin don ka
jingkitkhlieh ban nym bret
pathar ïa ki jaboh sha kino
kino ki bynta, ula khot ruh ban
don ka jingïatreilang bad ki
bor sorkar ban pynïoh ïa ka
jaka bret ñuit kaba biang eh.

Shuh shuh ula
pynsngew haduh kumba 20
tylli ki shnong hapoh ka thaiñ
Amlarem kin ïoh ïa ki kali ki
ban leit lum ïa ki jaboh jabaiñ
bad ban leit bret ïa ki sha ki
jaka theh ñiut. Ula pyntip ruh
ba ka tnat Public Health En-
gineering (PHE) kala dep
pynkhreh ïaka Estimate kaba
palat ?15 klur tyngka na ka
bynta ban pynïoh umbam
umdih ha katei ka thaiñ
Amlarem.

kaba la jia ïa ki shijur kiba la shah pynïap ha ka thaiñ Nongjri.
Hynrei, ban kynthoh ïa ka thaiñ bad ïa ka jaidbynriew baroh
kawei, ka long ka bym lah ban pdiang, namar kane ka wanrah
ïa ka jingïasngewpher thaiñ bad ka sngewpher jaidbynriew.

Kumta khnang ba nangne shakhmat kum kitei ki briew
kin ym mlien shuh ka seng ka la ai da ka ejahar.
       U samla Bendrowell Hashah kum u pyndap phang ka
ALO, u la ong ba ka jingkynthoh jong kitei ki briew ka dei ka
jingthmu ban pynïashrut para marjan bad ban pharia ïa ka
jaidbynriew Hynñiewtrep, na kata ka daw ym banse ban ai
jingsneng ïa kitei baroh arngut da ka ejahar.

Sat sia ka ALO ba shah kynthoh
jong ki, da kaba ong ba ki
jingduwai jong ki nongïalam
balang bad ki paidbah
Khristan ki la long ka lad ai
mynsiem kaba kongsan ha
baroh kawei ka jingïaid lynti.

Ki seng bhalang ki la ong,
kane ka jingmynjur ka dei ka
jingkylla kaba khraw ha ka
rukom jied nongmih khmat
jong ka GHADC bad ki la
pynpaw ka jingkyrmen ba ki
kyndon thymmai kin
pynkhlain ïa ka jingtreikam
jong ka Autonomous Council

Ban don noh la ka jong ka thup kyrteng
bad kin ïada ïa ka riti synshar
hi jong ka jaitbynriew.

U Lat ka jylla u
Vijayashankar u la ai
jingmynjur ïa kane ka
jingpynkylla ha ka 29 tarik
Nailur, 2026, hadien kane ka
sorkar Meghalaya ka la
pynbna ïa ki kyndon ba la
pynkylla ha ka Gazette jong
ka jylla.Ki jingpynkylla ki
pynbiang ïa ka thup nongthep
vote ba la ka jong na ka bynta
ki elekshon GHADC, pynlong
ïa ka syrnoad Scheduled

Tribe kaba kongsan ïa ki
nongthep vote bad ki kyrtong,
bad pynduna ia ka rta thep
vote na ka 21 snem sha ka 18
snem.

Ki seng bhalang ki la
pynkut da kaba ai khublei ïa
ka sorkar, ka Executive Com-
mittee jong ka GHADC, u Lat,
ki nongïalam Balang bad ki
paidbah jong ka Garo Hills, da
kaba batai ïa ka roi ka par kum
ka jingmih na ka jingïatreilang
kaba neh, lynngba ka
jingkyrshan bad ki jingduwai.

"Ngam shym la shong kli-kti; ka surok
Wahkaji-Phlangdiloiñ sha Ranikor kan
sa urlong": Pius Marweiñ

Rakhe ka PHE Mawkyrwat ïa ka Jal Arpan Diwas, aiti
ïa ki Projek pynpoi um sha phra (8) tylli ki VWSC

Ïatreilang ka PIB, ka CBC bad ka RABM na ka bynta ki sawdong
sawkun kiba ïaineh bad kiba khuid ba suba

Ka thong ka long ba ha baroh ki jaka
don ki jaka bret ñiut katkum ka juk

stad ba mynta : Dy CM

Shillong, Risaw 02: Ka Press
Information Bureau (PIB),
Shillong, ha ryngkat ka
jingïatreilang bad ka Central
Bureau of Communication
(CBC) bad ka Regional Acad-
emy for Broadcasting & Mul-
timedia (RABM), Shillong,
mynta ka sngi, ka la pynlong
ïa ka jingpynkhuid paidbah
ha All India Radio (AIR)-
RABM Campus, Pohkseh,

Shillong, mynta ka sngi hapoh
ka campaign Swachhata Hi
Seva (SHS) 2026.

Ki heh ophisar bad ki
nongtrei jong ki lai tylli ki
kynhun ki la ïashim bynta
ha kane ka jingpynkhuid, ha
kaba ka kam ka pynleit
jingmut ha ki jaka ba shabar
jong ka ophis bad ka sawdong
sawkun jong kane ka jaka. Ka
prokram ka kynthup ïa ka

jingpynkhuid ïa ki jaboh ba
la lum bad ruh ka jingsumar
ïa ki jaka paidbah, kaba ïahap
bad ka phangpdeng jong ka
campaign "Swachhata Mein
Sahbhag; Swachh Bharat,
Viksit Bharat."

Kane ka sien jam ka ban
jur ia ka jingdonkam jong ka
jingïashim bynta ba iaineh
jong ki jaka treikam bad ki
rukom treikam jong ki

nongshong shnong kiba don
ka jingkitkhlieh ha kaba
pynneh pynsah ïa ki
sawdong sawkun kiba koit ba
khiah. Ki heh ophisar ki la
ban jur ba ki jingpyrshang
kiba rit bad kiba man ka por
da ki briew bad ki kynhun
ki lah ban nohsynniang sha
ka jingkylla ha ka jinglong
kaba ïaineh.

Ka campaign

Swachhata Hi Seva ka
kyntiew ïa ka rukom treikam
jong ka baroh kawei ka
Sorkar bad baroh kawei ka
Imlang Sahlang, kaba
pynshlur ïa ki jaka treikam,
ki nongtrei bad ki nongshong
shnong ban ïashim bynta ha
ki kam kiba kyntiew ïa ki
rukom treikam ba don
jingkitkhlieh ha ka imlang
sahlang bad ka mariang.

U bah Pius Marweiñ ba dang aiti ïa ki syrnod.

Mawkyrwat, Risaw 02:
Kum shi bynta jong ka Jal
Jeevan Mission (JJM), ka
Public Health Engineering
(PHE) Mawkyrwat Division,
South West Khasi Hills Dis-
trict, mynta ka sngi, ka 2 tarik
Risaw, 2026, ka la rakhe ïa ka
'Jal Arpan Diwas' ha ka
shnong Wahkaji hapoh ka
Ranikor C&RD Block, South
West Khasi Hills District.

Ha kane ka jingïalang la
wan sakhi bad pynphuh
pynphieng da u bah Pius
Marweiñ, MLA/MDC jong
ka Ranikor Constituency,
kum u Kongsan, ha ka
jingïadonlang u bah S.
Marweiñ, MCS, BDO,
Ranikor C&RD Block, kum u
Guest of  Honour, bad u bah
K. Nongbsaw, Executive En-
gineer jong ka PHE
Mawkyrwat Division.

Haba kren ha ka
jingïalang, u Bah Pius
Marweiñ ula ai jingïaroh ïa
ka tnat PHE jong ka
Mawkyrwat Division kaba la
shimkhia bad treishitom ban
pynpoi ïa ka umbam umdih
ha man la ki shnong bad

khamtam eh ha manla ki
thliew ïing lyngba ka JJM.
Kumta ula buh ïa ka
jingkyntu ïa ki paidbah
nongshong shnong ba ki dei
ban ai ka jingïatreilang bad
ka ophis ha ki liang baroh
bad ba kin sngewtrai ruh ïa
ka um, kumjuh ruh ba kin
sumar ïa ki khlaw ki btap bad
khamtam eh ïa ki tyllong
umbam umdih.

U bah K. Nongbsaw, Ex-
ecutive Engineer PHE
Mawkyrwat Division ha ka
jingkren jong u, u la ïoh ruh
ban pynshai ha kaba ïa dei
bad ki kamram bad ki
jingkitkhlieh jong ka Village
Water & Sanitation Commit-
tee (VWSC) bad kumjuh ruh
ïa ka 16 Finance Commission
Tied Grant ka skhim ban ai
jingïarap kyrpang ïa ki
shnong bad ki VWSCs kaba
dei kumno ban nang pynbha
shuh shuh ïa ka JJM hapoh
ki shnong ki thaw.

 Kum shi bynta jong ka
jingrakhe, ka PHE
Mawkyrwat Division ka la
aiti paidbah ïa ki Project
Pynpoi Um bapher bapher

hapoh ka Jal Jeevan Mission
sha phra (8) tylli ki Village
Water and Sanitation Com-
mittees (VWSCs) kiba hap
hapoh ki Mawkyrwat bad
Ranikor C&RD Blocks. Kane
ka jingaiti ka long ka
sienjam kaba kongsan ban
pynthikna ïa ka jingïoh um
dih kaba shngaiñ, ba khuid
bad ba lah ban poi ha ki
longïing ha ki shnong
nongkyndong.

Ïa ka jingïalang la
pynïaid da u bah E.
Khongtiang, Sub-Divisional
Officer (TC), PHE
Mawkyrwat Division, ka
jingkren pdiang na u Secre-

tary jong ka VWSC, Wahkaji
Village, bud sa da ka Action
Song da ki khynnah pule jong
ka Wahkaji Government Up-
per Primary School.

Ha kane ka jingïalang la
ai ruh ïa ki jingkren da u bah
Phailand Lyngdoh, Rangbah
Shnong Wahkaji, bad u bah
S. Jyrwa, Rangbah Shnong
Pyndendiwah. Ïa ka jingsmai
ne pledge la pynïaid da u
bah Eson Khongrymmai,
DPM, NRLM Mawkyrwat.

Kiwei pat ki bynta kiba
pynphuh ïa ka jingïalang ki
kynthup ïa ka jingrwai da ka
Mawkhlaitngap VWSC,
ryngkat bad ka Field Test Kit

(FTK) Demonstration ban
pyni ïa ka rukom test bad peit
bniah ïa ka jingkhuid bad ka
jingbit jong ka um.

Ka jingïalang ka la poi
sha kaba kut da ka jingai
khublei na u bah I.
Kharbudon, Sub-Divisional
Officer, PHE Mawkyrwat
Sub-Division, hadien kata la
pynlong ïa ka jingïaid
paidbah bad rally ban
pynsah jingkynmaw ïa kane
ka sngi kyrpang jong ka um
ha kaba la ïashimbynta
naduh ki khynnah skul, ki
nonghikai, ki ophisar, lem
bad u MLA/MDC ka Ranikor
Constituency.

Mawkyrwat, Risaw 02: U Bah Pius
Marweiñ, MLA/MDC jong ka Ranikor Con-
stituency, u la pynshai ba ka sorkar kam
shym la klet ïa ka surok Wahkaji-Phlangdiloiñ
sha Ranikor, bad u la kular ba kane ka surok
kan sa urlong, hynrei u la kyntu ïa ki paidbah
ban long kiba ïai shah bad ïai ap ïa ka
jingpyntrei, namar ka dei ka projek kaba heh
kaba don ka jinglut kaba palat T. 200 klur.
 Ka surok Wahkaji-Phlangdiloiñ ka ban poi
sha Ranikor ka long kaba kongsan bha ïa ki
paidbah jong kane ka thaiñ, namar kan
pynjan bad pynsuk ïa ka jingïaid lynti sha ki
ophis sorkar bapher bapher kiba don ha
Ranikor, kynthup ïa ka Block Development
Office, Civil Sub-Division bad kiwei kiwei
ki tnat sorkar. Hynrei, haduh mynta, ki
paidbah ki dang hap ban ïaid lyngba ka
Mawkyrwat - Nongnah ban poi sha Ranikor.

U bah Pius Marweiñ u la kren ïa kane,

ha ka jingïalang pynkup burom ïa ki phra
(8) tylli ki shnong bad aiti ïa ka jinglong trai
ïa ka um, kaba la pynlong da ka PHE
Mawkyrwat Division ha Shnong Wahkaji.

U la ïathuh ruh ba hapoh u bnai Nohprah
jong u snem 2025, ka Sorkar Jylla ka la mang
bad pyntreikam ïa ki skhim kiba kot sha ka
jinglut kaba palat T. 600 klur hapoh ka
Ranikor Constituency. Ki projek kiba
kynthup ha kine ki skhim ki long ka surok
Phlangwanbroi -Ranikor bad ka surok
Nongjri - Maweit ha kaba ka jingtrei ïa kine
ka la ïaid shakhmat.

Ha kane ka sngi, u Bah Phailand
Lyngdoh, Sordar Shnong Wahkaji u la ai
jingïaroh ïa u Bah Pius Marweiñ, MLA/MDC
jong ka Ranikor Constituency, halor ka
jingdon ryngkat bad ka jingpoi ban ïa
kynduh ïa ki paidbah man ka por haba ki
donkam ïa u.

Shillong, Risaw 02 : U
Symbud Myntri Rangbah ka
Jylla, Bah Sniawbhalang ha
ka sngi Thohdieng u la ong,
ba ki jaka kum ka Jowai, Tura
bad Nongpoh ki dei napdeng
ki jaka ba la pyrkhat ne ithuh
ban don ïa ki jaka bret ñiut
kiba paka.

“Ka jingthmu ka long
ban pynthikna ba ki sor rit
bad ki sor ha kylleng ka
Meghalaya kin don ïa ki
jaka bret ñiut katkum ka
juk mynta ha kine ki snem
ban wan,” ong u Symbud
Myntri Rangbah haba kren
ha ka jingïalang plie
paidbah ïa ka prokram
pynkhuid shnong paidbah
kaba sdang naduh
Nongpoh bad kut pat
haduh Sohra ïa kaba la
pynlong da ka Directorate
of Urban Affairs hapoh ka
Swachh Bharat Mission
kum shi bynta jong ka
prokram pynkhuid ïa ka ri

baroh kawei, ka Swachhata
Hi Seva 2026.

Symbud Myntri
Rangbah u la kyntu ruh ïa ki
paidbah ban ïa synran bad
ïatreilang ha kaba buh ïa kine
ki jaka, namar ba teng teng
ki briew ki pyrshah ïa kine
ki projek namar ka jingbym
sngewthuh ïa ka jingmyntoi
jong ki.

Nalor kata, u la ong ba
ka sorkar ka dang wad ruh ïa
ki lad ban pynïasoh ïa ki kam
jong ki tnad sorkar bapher
bapher bad ki skhim,
kynthup ïa ki prokram
pynroi nongkyndong, ban
kyrshan ïa ka jingtei ïa ki jaka
pynïaid kam ïa ki ñiut ha ki
shnong kiba heh bad ban
pynthikna ba ki shnong kin
don ïa ki rukom ba la buh
kyrpang na ka bynta ban lum
bad bret ïa ki ñiut.

Haba kyntu ïa ki
paidbah ban shim ïa ka
jingkitkhlieh, u la ong, “Kane

ka dei ka surok jong ngi, kane
ka dei ka shnong jong ngi,
kane ka dei ka sor jong ngi,
kane ka dei ka Jylla jong ngi.”
U la kyntu ïa ki paidbah ban
don ka jingsngew trai ïa ki
jaka jong ki.

U la bynrap ba ka sorkar
kan pynkhlaiñ shuh shuh ïa
ki kam pynkhuid ha ki skul
lyngba ka jingïatreilang bad
ki principal, ki rangbah
shnong bad ki paidbah,
khnang ban pynlong ïa ka
rukom lum bad bret ñiut
kaba dei.

Haba kdew ba ka
Meghalaya ka la kylla long
kawei na ki jylla ba ki
nongwan jngohkai pyrthei ki
ju leit jngoh, u Symbud
Myntri Rangbah u la ong ba
ka long kaba donkam ban
sumar ïa ka mariang bad ki
jaka paidbah khnang ban
pynneh ïa ka nam jong ka
jylla kum ka jaka jngohkai
pyrthei.


